
Carta Para Ixin Chojni Judio
Que Nichja Nguigoa Hebreo

Dios joinchegonda Xenhe para que jehe nichjé
chojni
1 Ngain tiempo are saho, Dios joinchegonda
profeta para que Dios nichja tsje nttiha co de tsje
manera ngain nindogoelitoa na Xant¢hjen. 2 Pero
jai,ngain nchanho tehe, Dios joinchegonda Xenhe
para que jehe mch]a najanna. Dios joinchechjian
cainxin cosa que ji ngain mundo jihi pero de ixin
jehe Xenhe, co jehe cointtoehe Xan cainxin cosa
jihi para que jehe Xan tsetonha Xan. 3 Jehe Xenhe
Dios mé tti Xan tjago glorié Ndodé Xan, co jehe
Xan ji Xan mero Xajeho inchin Dios ji, co jehe Xan,
Xan jiquehe cainxin cosa de ixin palabreé Xan, ixin
palabré Xan chonda anto tsje joachaxin. Co are
joexin jointtaroa na Xan jan na de cain tti jianha
que teca na, jehe Xan sajoiguehe Xan ngain lado
jian de tti lugar que retaha Dios nttiha ngajni.

Xenhe Dios chonda Xan icha joachaxin que cain
dngel de Dios

4 Mexinxin Xenhe Dios joiguehe Xan icha im-
portante que cain dngel de Dios, ixin Dios chjé jehe
Xan de herencia nd cargo icha importante que
cargoe cain angel.

5 Ixin Dios Xonhi tiempo ndac¢ho ngain ni na
angel janhi:
Jaha tti Xanhna;

janha chjaha vida jai.

Nindachoha Dios de ixin ni né angel:

Janha sarihi Ndodé jehe,

co jehe sehe Xanhna janha.

6 Pero are Dios rroanha tti nacoa Xenhe, xansaho

coicha jian ngataha nontte jihi, jehe ndatcho:

Cainxin angel de Dios chonda que sinchesayehe
jehe Xan.

7Co de ixin cain dngel de Dios, jehe Dios ndatho:

Janha nchao nttacjamanga cain dangel inchin
¢hintto que jitja,

co cain angel que nchehe xana janha nchao nttac-
jamanga inchin neje xohi.

8 Pero de ixin Xenhe Dios, jehe ndacho janhi:

Tti joachaxin que jaha chonda, oh Dios, %onhi
tiempo tsjexin;

co tti jaha ttetonha, jan rrittetonha inchin jiquin-
inxin.

9Jaha cain tiempo rinao cain cosa jian, co ninga-
conhe cain cosa jianha;

mexinxin janha, tti Dios de jaha, coinchid jaha

co ndachjan que jaha icha rrochaha

que cain nicompafieroa.

10 Co cai ndacho Dios ngain Xenhe:

Jaha, tti chonda cain joachaxin, desde are saho
jaha tti joinchechjian nontte,

co jaha joinchechjian ngajni conixin ra.

11 Nontte co ngajni ndatsjexin, pero jaha sarihi
para cainxin tiempo.

Nontte co ngajni ndatsonttaxi inchin lontto.

12 Co jaha tsjadoho nontte co ngajni jian inchin
rrocji nda vestido,

co jaha tsentoxinhi cayoi cosa jihi inchin chojni
ttentoxinhi lonttoe na.

Pero jaha cainxin tiempo sarihi Xajeho,

co vida xonhi tiempo tsjexin.

13 Co Dios %xonhi tiempo ndatho ngain ni nd angel:

Jaha darihilado jian na

hasta que janha sinttagacha jaha de ngain cain tti
ningaconha.

14 Cain 4ngel jehe espiritu para ngain xé Dios, co

Dios rroanha angel mé para tsjenguijna cain tti

chojni que sayé ina vida naroaxin.

2

Chonda ni que sicao ni cuidado para que sayé ni

ind vida naroaxin
1 Mexinxin jdn na chonda na que icha tsjinho

na cuidado de ngain tti ocoinhi na para que
sathjendaha na de ngain tti nttiha ndoa. 2 Tti
joajna que Dios coetonhe angel para joindatho
ngain nindogoelitoa na xXanthjen are saho, joa-
jna mé Dios cjoago que jan ndoa. Co tti cho-
jni que joincheha inchin coetonha joajna meé,
Dios joinchecastigd na inchin jiquininxin na.
3Mexinxin jan na ¢quexén satsinguehe na castigoe
Dios si sonttoha na caso jehe tti vida naroaxin que
danjo jehe Dios? Ixin Jesus mismo tti saho join-
datho de ixin jehe vida naroaxin jihi, co después
tti chojni que coinhi de ngain Jesus de ixin jehe
vida naroaxin jihi cjoago na que jan ndoa, co jehe
na ndattjo na na jan na de ixin vida naroaxin jihi.
4 Co Dios mismo joinchesegura joajna de ixin vida
naroaxin jihiixin jehe cjoago tsje sefial co milagro
coicha cosa que joincheadmira chojni. Co caijehe



HEBREOS 2:5 iv HEBREOS 2:10

Diosrrodnna Espiritu Santo, tti chjd na cadanajejé
tipo de joachaxin inchin jehe rinao.

Jesucristo vayd na para sontte na inchin xancho
jehe
5 Dios chjeha jochaxin cain dngel para que jehe
tsetonha ngain mundo que tsi, de jehe tti mundo
que janha na tenichja na. 6 Sino que ngain na
parte de tti jitaxin Palabré Dios, nttiha ndatho:
Oh Dios, ¢quedonda soixin Xaxaon de ixin chojni?
O ¢quedonda soixin anto ta joachjaon de ixin chojni
ngataha nontte nttihi?
7 Para nchion tiempo, soixin chjehe chojni icha
tsjeha joachaxin que cain angel,
pero cottimeja soixin chjehe na xajeho gloria que
soixin chonda, co joinchesayehe na,
co chjehe na joachaxin para que jehe na ttetonhe
na cain cosa que soixin joinchechjian.
8 Co soixin chjé chojni joachaxin ngain cain cosa
mé.
Jaiid are Dios joanjo cain joachaxin ngain chojni
para cainxin cosa, Dios cointtoeha ni na cosa que
sitticaonha ngain chojni. Pero masqui jamé, Xa
doconha na que cain cosa ditticaon ngain na.
9 Pero jan na chonxin na de ixin Jesus, que Dios
chjé icha tsjeha joachaxin que cain angel para
nchion tiempo. Ixin Dios anto rinao cainxin cho-
jni, mexinxin jehe joanjo Jesus para que ndavenhe
para ixin cainxin na jan na. Co jai Dios chjé jehe
gloria co nchesayehe ixin jehe ndavenhe masqui
anto tangui.
10 Cainxin cosa que te ngain mundo jihi, te
para ixin Dios co cain cosa mé te ixin Dios

joinchechjian; co Dios rinao que cainxin chojni

que ocjan na chojni jehe rrochonda na parte

ngain glorié jehe. Mexinxin Dios joinao que

Xenhe Jesucristo anto tangui conhe Xan para que

jehe Jesucristo vathje na chojni jian, jamé jehe

nchao ttjenguijna chojni para rrochonda na ina

vida naroaxin. 11 Ixin cain jdn na Xo ocoroa

na, conixin jehe tti jointtaroa na Xajeho nacoa

Ndoda na chonda na. Mexinxin Xenhe Dios, Jesu-

cristo, tosoeha de ncheguinhi jan na xancho jehe.

12 Inchin jehe ndatho ngain tti jitaxin Palabré

Dios:

Janha rronichja de ixin soixin ngain xanchian,

corrotsje na himno para ixin soixin, janha conixin
icha chojni ngain nihngo.

13 Cai ndatho ngain tti jitaxin Palabré Dios:

Janha rrochonda confianza ngain Dios.

Co ndatho ngain ina parte:

Janha nttihi rrihi, conixin cain chjan que Dios
chjana.

14 Cain chjan mé chojni que chonda nttao co
jni. Mexinxin Jesus cjoi chojni cai que chonda
nttao co jni para que jehe nchao ndavenhe co
jamé joinchexantte tti vechonda joachaxin para
navagoenxon chojni, co mé rroc¢ho inchinji. 15 Co
jamé Jesus joanjo libertad ngain cain tti chojni
que anto Xaon na ixin ndasenhe na ixin cho-
jni mé te na inchin esclavo ngain joaXaon mé
ngoixin vidé na. 16 Ixin seguro que Jesus joiha
para joicjenguijna cain angel, sino que Jesus joi
para joicjenguijna cain chojni Abraham. 17 Co
para que jehe joinchehe jamé, jehe chonda que
cjoi chojni inchin cain xancho jehe, para que jehe

nchao ttiaconoehe cain jan na co para ixin jan na
joiguehe na jian dana ngattoxon con Dios. Cojamé
jehe nchao joincheroa cain chojni de tti jianha
que nchehe na de ixin tti anto tangui conhe jehe.
18 Co ixin jehe mismo tangui conhe co vitaha de
rrojinchehe cosa jianha are ngataha nontte jihi,
mexinxin jai jehe nchao ttjenguijna cain chojni
que ditaha de sinchehe cosa jianha.

3

Jests icha importante que Moisés

I Mexinxin, hermanos, jaha ra Xo ocoroa ra ixin
Dios jointtaguinhi ra chojni jehe, tsjehe ra jian
ngain Jesucristo ixin jehe tti representanté Dios
paraixinjanna, cojehettiddnaichaimportante de
ngain tti dotticaon na. 2Ixin Jesus jehe vanchehe
jlan cain tti rinao Dios, mexinxin Dios chjé xa
jihi. Inchin Moisés cai vanchehe jian cain Xa
que jehe vechonda para ixin chojni Dios. 3 Pero
Jesus jiquininxin icha tsosayehe que Moises, jafia
inchin tti nchechjian nd nchia icha jiquininxin
tosayehe jehe que nchia mismo. 4 Cada nchia
chonda que tonchjian nchia de na chojni, pero
Dios jehe tti joinchechjian cain cosa que ji. > Jamé,
Moisés cjoi jian ninchehe %é Dios ngayé chojni
Dios. Co jehe chonda xa de vandache chojni de
ixin quehe rrojinchehe Dios después ngain na.
6 Pero Cristo, ixin jehe Xenhe Dios, jehe chonda
joachaxin de ttetonhe chojni Dios, co mé jan na
mismo, si jan na ndoa sonttoho na sigue jian sot-
ticaon na co sirrochonda na confianza ngain jehe
cainxin tiempo hasta ndasenhe na co si sonttoho

na sigue ¢hjoin tsonoa na ixin techonhe na tti jian
que sayé na de ngain Dios.

Dios rinao que chojni jehe sinchejogaha
7 Mexinxin ndac¢ho Espiritu Santo ngain tti ji-

taxin Palabré Dios: _ _
Jai, sijaha ra ttinhi ra tti ndac¢ho Dios,

8dintteha ra cha de ngain ansean ra, inchin vintte
tti chojni judio que vitticaonha na tti tte-

_tonhaDios. o
co jehe na joinao na viconxin na paciencié Dios

are vacji na ngagaha jna tti Xonhi chojni ji.

9 Mexinxin ndacho Dios ngain Palabré:

Nttiha nigoelitoa ra Xanthjen vaquenanxin na
prueba

masqui vicon na cain cosa que janha jointtaha
ngoixin tti cuarenta nano que jehe na sacjoi
na nttiha.

10 Mexinxin janha cofiaho ngain chojni mé,

co ndathjan: “Cain tiempo ndadiguitjan na de
ngain ansén na,

co rinaoha na datsoan na tti nttiha que janha
tjagoana.”

11 Mexinxin, janha cofiaho ngain na co ndattjan na
conixin na juramento,

que ixin jehe na ¢thoha rroguiji na tti rrojinchejo-
gaha na conixin janha.

12 Hermanos, ttjiho ra cuidado que ni na de
jaha ra rrochondaha ra ansean ra jianha que
sathjendehe Dios que jichon, co isitticaonha ra
ngain jehe. 13 Sino que cada nchanho ncheanima
chdra, naraconara are Xa ji tiempo, para que ni
nd de jaha ra sitticaonxinha ra ngain cosa jianha,
co ansean ra tsochaha para ngain Dios. 14 Ixin si

jdn na sonttoho na sigue hasta ndasenhe na, de
rrochonda na tti confianza que jan na techonda na
desde are nacoexinxon na gotticaon na, cottimeja
jan na rrochonda na parte ngain Cristo.
15Jafid ndat¢ho ngain tti jitaxin Palabré Dios:
Jai, sijaha ra ttinhi ra tti ndacho Dios,
dintteharachadengain ansean ra inchin vintte tti
chojni que vitticaonha na tti ttetonha Dios.
16 Co, ¢quexehe tti chojni que coinhi na tti nda¢ho
Dios co después vitticaonha na? Mé cjoi cain
tti chojni judio que Moisés joantsjexin de ngain
nonttehe Egipto. 17 Co ¢quensen Dios cofiao ngain
ngoixin tti cuarenta nano? Mé¢ ngain tti Xajeho
chojni judio que joinchehe jianha, tti chojni que
ndavenxin ngagaha jna tti Xonhi chojni ji. 18 4Co
quensen ngain tti nda¢tho Dios conixin na jura-
mento que thoha tsji na tti rrojinchejogaha na
ngain Dios? Mé ngain Xajeho chojni judio que
vitticaonha tti ttetonha Dios. 19 Mexinxin jan na
ttinxin na que jehe na thoha joiji na nttiha ixin
jehe na vitticaonha na Dios.

4

1 Mexinxin jai que jdn na Xa chonda na opor-
tunidad de tsjin na sinttojogaha na ngain Dios,
chonda que rrochonda na cuidado, no sea que
¢honja de jaha ra ¢hoha tsji ra sinchejogaha ra
ngain Dios. 2Ixin jdn na cai coinhi na tti joajna
ndoa que danjo ind vida naroa, inchin jehe na cai
coinhi na. Pero para ixin jehe na Xonhi Xé que
jehe na coinhi na mé, ixin masqui coinhi na, jehe
na vitticaonha na. 3 Pero jan na Xo ogotticaon na,
jan na tti tsjin na sinttojogaha na ngain Dios. Pero

para ixin tti chojni que vitticaonha Dios, para ixin
jehe na conhe inchin nda¢ho Dios ngain tti jitaxin

Palabré: . , .
Mexinxin janha cofiaho ngain na co ndattjan na

conixin nd juramento,
que ixin jehe na thoha rroguiji na rrojinchejo-
gaha na nganji na janha.
Pero ixinha jamé, ji lugar tti chojni nchao
sinchejogaha ngain Dios ixin jehe ojinchejogaha
desde are jehe joehe %é de joinchechjian mundo.
4 Ixin ngain nd parte de tti jitaxin Palabré Dios
ndatho janhi de ixin tti yatoxin nchanho:
Dios joinchejogaha ngain nchanho yatoxin de
cain Xa que jehe joinchehe.
5> Co ngain ind parte jitaxin janhi:
Sijiha na sinchejogaha na nganji na janha.
6 Co chojni mé que saho coinhi na tti joajna ndoa
que danjo ina vida naroa, joijiha najoinchejogaha
na ngain Dios, ixin jehe na vitticaonha na joajna
mé. Pero te icha chojni que jan siji sinchejogaha
ngain Dios. 7 Ixin tsje nano después de tti tiempo
mé Dios cjan coinina nchanho, conchanhomé, jai.
CoDiosjoinchenichja David janhide ixin nchanho
jai inchin jitaxin ngain Palabré Dios:
Jaisijaha ra ttinhi ra tti ndatho Dios,
dintteha ra cha de ngain ansean ra.
8 Si Josué rroganjo ngain chojni Israel oportu-
nidad jihi de rrojinchejogaha na ngain Dios are
joiji na nonttehe Canaan, Dios irrocjanha rro-
ganjo ind nchanho después. 9 Mexinxin jihi
rrocho ixin Xa dittohe oportunidad para que cho-
jni Dios sinchejogaha na jian ngain jehe. 10 Ixin
tti chojni que nchejogaha ngain Dios, chojni mé

nchejogaha de cain %€ que jehe joinchehe, jafia
inchinjoinchejogaha Dios are joexin joinchehe xé.
11 Mexinxin, jan na chonda na que rrotsjehe na
queXén sinttoho na para que tsjin na sinttojogaha
na ngain Dios, co tsjiho na cuidado que ni na na
sonttoha na inchin joinchehe cain tti chojni que
vitticaonha tti ttetonha Dios.

121xin palabré Dios jichon co chonda joachaxin.
Palabra mé icha yao que cain espada que chonda
filo de yoixin lado. Co inchin espada nchao dat-
todoho hasta quexeho parte de cuerpoe ni, jamé
palabré Dios dattodoho ngain almé co ngain es-
piritue ni. Co palabra mé tti jian nchenohe ni tti

Xaxaon ni co tti rinao ansén ni sinchehe. 13 Xonhi
cosa ji que Dios joinchechjian que nchao sema de

ngain jehe. Para ngattoxon con Dios cain cosa
jiXago, co jan na rrochonda na que rrondatho na
ngain jehe cain tti jointtoho na.

Jests jehe tti ddna icha importante

14 esus, tti Xenhe Dios, mé tti ddna icha impor-
tante para ixin jan na, co jehe tti cjoi joiguehe tti
ttjen Dios. Mexinxin, jan na chonda na que sont-
toho na sigue sotticaon na inchin ttetonha Dios.
15Cojehe ttidanaicha importante paraixinjanna,
mé tti nchao tsiaconod na jan na are jianha dotti-
caon na ixin jehe cai anto joitaha de rrojinchehe
cain tipo de cosa jianha, pero jehe Xonhi tiempo
joinchehe ni nd cosa jianha. 16 Mexinxin, jdn na
tsonchienhe na ngain tti ttjen Dios co rroXaonha
na ixin jehe Dios anto rinao na, co jehe tsiaconoa

na janna co tsjenguijna na are jan na tangui tsoan
na.

)

1 Cada déna icha importante para ngain cho-
jni judio joixin de ngayé chojni judio, co Dios
ttinchiehe jehe para que jehe sehe representanté
Dios para ixin chojni mé, co para que dana mé
saquehe cosa de ofrenda ngain alté Dios para que
Dios sinchetjafiehe chojni tti jianha que jehe na
joinchehe na. 2 Co ixin jehe ddna mé nchehe
cosa jianha inchin cain chojni, mexinxin jehe
nchao rrochonda paciencia ngain tti chojni que
tsjeha chonxin de ixin Dios co ngain tti chojni que
ncheha jian. 3 Co ixin ddna mé cai nchehe cosa
jlanha, mexinxin jehe chonda que danjo cosa para
ngain Dios para que Dios sinchetjafiehe tti jianha
que jehe joinchehe cai, ¥ajeho inchin nchehe para
que Dios sinchetjafiehe tti jianha que nchehe cain
chojni.

4 %onhi chojni siguehe dana icha importante de
ixin jeho mismo, sino que Dios tti nchegayé chojni
mé joachaxin jihi, inchin conhe ngain Aaroén tti
cjoi saho ddna. 5 Co jafid conhe ngain Cristo cai;
jehe vinha dana icha importante ixin jeho joinao,
sino que Dios joinchegayé joachaxin mé; inchin
Dios ndatho ngain Cristo:

Jaha tti Xanhna;

janha tti chjaha vida jai.

6 Cai ndatho Dios ngain Cristo ngain ind parte de
ttijitaxin Palabré Dios:

Jaha na dana para cainxin tiempo,

co jaha Xajeho clase de dana inchin Melquisedec.
7 Are Cristo vehe nttihi ngataha nontte, jehe anto
joinchecoanxinhi Dios co anto joinchetsenhe fiao
Dios, co are joinchehe jamé, jehe nichja soji co

hasta joinchequinga ndacon para ngain Dios tti
chonda joachaxin para que rrocanchjandaha Je-
sucristo para ndarroguenhe. Co Dios coinhi cain
tti ndatho Cristo ixin jehe Cristo anto vanch-
esayehe Dios. 8 Mexinxin Cristo masqui jehe
Xenhe Dios, jehe coangui vitticaon joinchehe cain
tti ttetonha Dios de ngain tti anto tangui que
conhe. 9 Co después que Cristo jafid vathje anto
jlan, are mé jehe nchao danjo ina vida naroa
que Xonhi tiempo tsjexin ngain cain chojni que
ditticaon ngain jehe. 10Ixin Dios tti joincheguinhi
Jesucristo tti ddna icha importante, co ndacho ixin
jehe xajeho clase de dana inchin Melquisedec.

Tti anto tangui que ji si tsinttohe ni tti confianza
que chonda ni ngain Cristo

11Janha na %a chonda na tsje que rrondattjo ra
de ixin asunto jihi, pero atto tangui para rrondat-
tjo ra ixin jaha ra rinaoha ra ttinxin ra. 12 Ovatto
tsje tiempo que jaha ra ditticaon ra Jesucristo, co
jaijaha ra onchao rrojinchecoenhe ra icha chojni
de ixin Cristo. Pero jai jaha ra Xa dondaha ra
ind chojni que rrondattjo ra ina cain cosa icha
tanguiha de ixin Dios. Cjan ra anto sojiha ra de
ngain tti ditticaon ra inchin na xanletsjochjan que
chonda que sihi xan tsjin en lugar de sine xan
comida soji. 13 Co tti chojni jamé, jehe na inchin
tti xanletsjochjan que tetai, rrotho ixin jehe na
Xa ttinxinha na jian quehe rrotho tti vida nao.
14 Co tti comida soji, mé para ixin chojni yeye, que
onohe dinchiehe quexehe tti jian co quexehe tti
jlanha.

1 Mexinxin nttoho na sigue de tangui na icha
de ixin Dios para que rrocjan na inchin chojni
yeye de ngain tti dotticaon na. Co tsinttohe na na
lado tti coangui na are nacoexinxon na coangui
na de ixin Jesucristo, inchin quexén ttentoxinhi
ni vidé ni para isincheha ni cosa jianha que di-
cao ni para ngain infierno, co de quexén sitti-
caon ni ngain Dios, 2 co de ixin quedonda chonda
ni que diguitte ni, co de ixin quedonda ttin ra
ni ngataha ja ina chojni que ditticaon Jesucristo
co nchetsenhe fiao Dios ixin jehe sinchenchaon
chojni mé, co quexén rroxechon cain chojni que
ndadenhe co ixin Dios sinchejuzguehe cain cho-
jni co rrondache na quehe tsonhe cada na para
cainxin tiempo. 3Jdnnaonoana cain ya, mexinxin
sonttoho na sigue tsangui na icha si Dios sanjo
joachaxin.

4Ixin chojni que ovayé joadingasan co ochonxin
na de ixin tti jian que danjo Dios, co oji Espiritu
Santo ngain na, 3 co oconohe na tti jian joajné
Dios co ochonda na tti joachaxin Espiritu Santo
que icha rroxago ngain mundo que tsi; 6 tti cain
chojni que ochonxin na cain ya, co si rrocjan
na isitticaonha na ngain Jesucristo, ni na chojni
nchao sincheanimd chojni mé para tsentoxinhi
vidé na ind ixin Xajeho inchin jehe na mismo
tecjan na tettenganito na Xenhe Dios nganito cruz
ina co tetjanoa na Xenhe Dios ngattoxon con cain
chojni. 7 Co cain chojni ngataha nontte inchin na
jngui que ndadihi cain ¢hin que dinttji ngataon
jngui. Co Dios nchenchaon jngui mé si danjo
na cosecha jian para ixin tti chojni que nchehe

%a ngataon jngui mé. 8 Pero si jngui mé danjo
jeho canchaha co icha ca que Xonhi %é, nontte
mé Xonhi rentte nontte. Co Dios rrondatho que
nontte mé jiquininxin rroche nontte.

Confianza na ngain Cristo nttasoji na para
techonhe na ttijian que sanjo Dios

9Pero masqui janha na nda¢hjan jafid nganjira
tti janha na anto rinaho na, pero janha na chonda
na seguro ixin jaha ra jeha inchin tti chojni que
ttinttohe na de ditticaon na ngain Cristo, sino que
ixin jaha ra sayehe ra cainxin tti jian que tti de
ngain Dios ixin ditticaon ra ngain. 10 Ixin Dios
jehe nchehe inchin jiquininxin, co jehe rrotjafieha
tti jian que jaha ra joinchehe ra ni rrotjafieha que
jaha ra jan ndoa rinao ra jehe Dios co mexinxin
cjoenguijnaraicha chojni que ditticaon Jesucristo
co ixin cain mé tenchehe ra jai cai. 11 Pero janha
narinaho na que cadarajaharasinchehe rasigue
Xajeho inchin tenchehe ra jai para que jamé Dios
nchao rrochja ra tti jaha ra techonhe ra. 12 Janha
na rinaoha na que jaha ra tsosaha ra, sino que
rroehe ra ejemploe cain tti chojni que jian ditti-
caon ngain Cristo co que chonda paciencia. Ixin
chojni mé tedayé na tti herencia que Dios ndatho
sanjo.

13 Ixin are Dios chjé promesa Abraham de ixin
tti sanjo Dios, jehe joinchejura conixin nombré
jehe ixin Xonhi ind nombre icha importante para
rrojinchejuraxin que jeho nombré jehe. 14 Co Dios
ndatho ngain Abraham: “Jan ndoa que janha anto
sinttanchaon jaha co tsotsje xanttia Xant¢hjen.”
15 Abraham chonhe mé conixin paciencia, co jamé

jehe vayé tti ndacho Dios ngain. 16 Are chojni
nchejura na, jehe na nchejura na conixin ina
nombre icha importante que jehe na; co are jamé
nchesegura na, ichondaha na que tjao na icha.
17 Mexinxin Dios joinchesegura tti promesé jehe
conixin na juramento ixin jehe joinao cjoago claro
ngain tti chojni que sayé promesé ixin jehe jan
sanjo tti jehe ndacho, co Xonhi cosa tsentoxinhi.
18Tan4 tti promesé Dios co tti juramentoe Dios y6
cosa que ¢hoha sitoxinhi. Dios ¢hoha sincheyaxon
de ixin cayoi cosa jihi. Co mexinxin Dios chja
na consuelo jian jan na Xo conchienhe na ngain
jehe para que jehe tSJengul]na na, co chonda na
confianza ngain promesé jehe. 19 Co jehe mé tti
nchesoji co nchesegura alma na inchin ancla que
dethoa ngangui jinda para nchesegura barco. Co
tti confianza que jan na chonda na ngain promesé
Dios, mé tti tten¢hoa na ngain Dios tti ttjen toenxin
cortiné nihngo nttiha ngajni. 20 Nttiha tti joixinhi
Jesus icha saho para joanttjé nttiha para que jan
na nchao tsjin na tti ttjen Dios. Co jafid mexinxin
Jesus joiguehe para cainxin tiempo tti dana que
icha importante, co jehe Xajeho clase de dana
inchin Melquisedec.

7

Jesus Xajeho clase de ddna inchin Melquisedec

1 Jehe Melquisedec cjoi rey de ngain ciudad
de Salem co cjoi ddna para ixin Dios que ttjen
ngajni. Co are Abraham cjanxin de ngain tti
guerra que Abraham cjoa cha ngain cainxin rey
que jehe coetocaho, are mé jehe Melquisedec

viguetan ngatja nttiha, co nttiha Melquisedec,
conixin joachaxin Dios, joinchenchaon Abraham.
2 Co Abraham joanjo ngain Melquisedec na ttexin
parte de cainxin tti jehe joacha ngain guerra
mé. Tti nombre Melquisedec, mé rrotho saho
“rey que nchehe tti jian”; co ixin jehe tti rey de
ngain ciudad de Salem, co ixin nombré ciudad
mé rrotho “paz”, mexinxin rro¢tho nombré rey
mé “rey que ¥onhi guerra ttjé.” 3 Co Xonhi lugar
jitaxin de ixin quensen cjoi ndodé ni quensen cjoi
janné jehe Melquisedec, ni de ixin quensen cjoi
nindogoelitoe Xanthjen. Cai Xonhi lugar jitaxin
quesa concjihi ni quesa ndavenhe; mexinxin jehe
Melquisedec nchao sonttocaninxin na Xenhe Dios
ixin caijehe Melquisedec cjoi na ddna para cainxin
tiempo.

4 Nchao ji remé, jai Xaxaon ra de ixin
Melquisedec. Jehe anto importante vehe, ixin
hasta Abraham, tti cjoi ndogoelitoe Xan¢hjen cain
chojni Israel, jehe ndo mismo joanjo ndo ngain
Melquisedec na ttexin parte de cain que jehe ndo
joantsjehe ndo cain rey que coetocaho ndo ngain
guerra. 5 Jan ndoa que tsje nano después, ley que
vayé Moisés ndacho que jeho xanntti Xanchjen de
Levinchao doan déna. Co ley mé cai chjé dana mé
joachaxin de sinchecobra ngain chojni Israel na
tti ttexin parte de cain cosa que jehe na chonda
na, masqui cain jehe na co xidana mé Xajeho razé
co chojni Abraham. 6 Pero Melquisedec masqui
jehe jeha razé Levi, pero jehe vayé tti ttexin parte
de tti joacha Abraham. Co jafa Melquisedec
joinchenchaon Abraham, tti vayé promesé Dios.
7 Co cain chojni nohe na que na tti nchenchaon

nda cosa o nda chojni, mé tti icha importante que tti
tonchaon. 8 Co nttihi ngaya na jan na, dana que
dayé ttexin parte, chojni mé jai Xa denhe na. Pero
ttijitaxin Palabré Dios nichja de ixin Melquisedec
inchin né chojni que Xa jichon. 9 Co cai nchao
rrondatho ni que Levi co cain dana razé Levi, que
jai nchecobra tti ttexin parte de cain cosa que
chonda chojni Israel, cain nimé cai cjoenga na
hna tti ttexin parte ngain Melquisedec ngain rato
are Abraham cjoenga hna tti ttexin parte ngain
Melquisedec. 10Ixin are mé rro¢ho que Abraham
ojoicao cain razé mé ngain cuerpoe, masqui
are mé jehe na Xa toncjiha na are Melquisedec
joiguetanxin Abraham ngatja nttiha.

11 Cain chojni Israel vayé na ley pero de ngain
dana razé Levi, co cain ddna mé xanntti Xanthjen
Aaron, tti saho dana. Pero ley que dana ndache
chojni, ley mé Xonhi joachaxin chonda para
nchejian chojni ngattoxon con Dios. Mexinxin
chonda que joi ind dana; nahi ddna que chonda
joachaxin inchin Aaron, sino que na dana que
chonda joachaxin inchin Melquisedec. 12 Ixin si
ditoxin clase de dana, cai ley chonda que ditoxin.
13 Co ttiind clase de dana, mé Jesucristo, tti chonda
cain joachaxin para ixin jan na. Co jehe Jesus jeha
razé Levi, sino que jehe joixin razé Juda. Co xonhi
tiempo na tti razé Juda cjoi dana. 14 Ixin anto jian
nohe ni que Jesucristo joixin razé Juda, co Moisés
¥onhindatho de ixin jehe raza jihi are jehe nichja
de ixin cain dana.

15 Co jihi icha claro para tsinxin na are noa na
ixin tti dana naroaxin que joicononxin, mé inchin
Melquisedec. 16 Ixin Jesus cjoi ddana mé pero jeha

inchin coetonha ley, ixin ley ndat¢ho jeho chojni
razé Levi nchao soan na dana. Rrotho que Jesus
cjoi dana pero ixin jehe chonda joachaxin para
sechon cainxin tiempo. 17 Ixin Dios ndacho janhi
de ixin jehe:
Jaha na dana para cainxin tiempo,
co jaha Xajeho clase de dana inchin Melquisedec.
18Jafia, mexinxin tti ley que vayé chojni are saho,
icoha jai ixin thoha cjoenguijna chojni co Xonhi
rentte ley mé. 19 Rrocho que tti ley que vayé
Moisés ¢chohanchejian nind chojni. Cojaienlugar
de ley mé, chonda na confianza ngain Jesucristo;
co de ixin confianza mé, jan na nchao tonchienhe
na ngain Dios.

20CoDiosndatho conixin nd juramento que ixin
Jesucristo, mé tti déna jai. 21 Tti icha ddna vint-
teguinhi dana pero sin ni nd juramento de Dios.
Pero are Jesucristo vinhi dana, Dios joinchejura,
ixin ngain tti jitaxin Palabré Dios ndatcho:
Dios joinchejura, co tsentoxinha tti jehe ndatho:
“Jaha na dana para cainxin tiempo,
co jaha Xajeho clase de dana inchin Melquisedec.”
22 Mexinxin Jesus jehe tti joinchesegura nganji
na tti trato naroaxin jihi que mé icha jian que
tti trato saho. 23 Tsje chojni vintte na de ddna,
ixXin are na ddna ndadenhe, ind xi dehe xa de
dana, co jafa ni nd xidana mé nchao nchehe sigue
%é para cainxin tiempo. 24 Pero ixin Jesus jehe
¥onhi tiempo senhe, mexinxin jehe Xonhi tiempo
sanjo Xé de dana que jehe chonda ngain ina cho-
jni. 25 Mexinxin Jesus jehe nchao danjo ind vida
naroaxin que Xonhi tiempo tsjexin ngain cain tti

chojni que tonchienhe ngain Dios por ixin jehe
Jesucristo, ixin jehe jichon para cainxin tiempo
para que nchetsenhe fiao Dios para ixin jehe na.

26 Mexinxin Jesucristo, jehe tti mero ddana
icha importante que jan na rrogonda na. Ixin
Jesus jehe joxon jian ngattoxon con Dios, jehe
Xonhi cosa nchaoha ni jianha joinchehe. Jehe
vachjendehe chojni que nchehe jianha, co
sacoajinhi icha noi que ngajni. 27 Icha déna
chonda que doen coxigo para daquehe jni va
ngain alté Dios cada nchanho. Saho nchehe mé
para ditjafiehe cain tti jlanha que jehe joinchehe;
cottimeja para ditjafiehe cain tti jianha que
joinchehe icha chojni. Pero Jesus chondaha que
nchehe jamé ixin jehe %Xanjo venhe nacoa nttiha
para vitjafienxin cainxin tti jianha que nchehe
cain chojni co mé donda para cain tiempo. 28 Ley
que vayé Moisés ncheguinhi danaicha importante
Xi que teca tsje cosa jianha que joinchehe. Pero
tti juramento que Dios nda¢ho después de ley mé,
juramento mé tti ncheguinhi Xenhe Dios dana
icha importante, co jehe Xan ni na cosa jianha
joincheha Xan.

8

Jesusjehe ttiabogado de ngain ttitrato naroaxin

1 Tti cosa icha importante que janha na ten-
dathjanna, méjanhi: tti ddna que icha importante
para ixin jan na, jehe joxon jian, co sajoiguehe
ngain lado jian de tti retaha Dios nttiha ngajni.
2 Co nttiha ngajni jehe jinchehe Xa de dana ngain
tti mero ningoe Dios nttiha; co Dios, tti chonda

cain joachaxin, mé ttijoinchechjian nihngo mé, co
jeha chojni tti joinchechjian. 3 Co cain icha dana
que icha importante vinchiehe na para que jehe
dana mé saquehe cosa co nttaohe coxigo ngain
altar para ixin Dios. Co mexinxin rrogonda que
Jesucristo cai vanjo cosa paraixin Dios. 4Sijehe Je-
sucristo Xarroguehe nttihi ngataha nontte, jehe ni
rrogueha de dana ixin jai Xa te dana que daquehe
cosa para ixin Dios inchin ttetonha ley que vayé
Moisés. 5 Pero tti nchehe cain ddna nttihi ngataha
nontte, jeho inchin na copia o inchin sanho de
cain cosa que ji ngajni. Jan na noa na que ixin
mé jeho inchin na copia de lo que tti ji ngajni ixin
icha saho que Moisés joinchechjian ningoe Dios,
jehe Dios ndatho ngain Moisés: “Ttjiho cuidado co
nchechjian nihngo ngataha nontte xajeho inchin
janha cjoagoha are ngagaha jna.” 6 Pero Jesu-
cristo, tti dana icha importante para ixin jan na, co
jehe mé chonda icha jian Xa de dana que cain dana
nttihi ngataha nontte ixin Jesucristo jehe tti abo-
gado de ngain na trato icha jian que trato saho. Co
promesé Dios para nganji na ngain trato naroaxin
jihi, mé anto icha jian promesa que promesa vehe
ngain trato saho.

7Ixin si tti saho trato nchao rrojinchejian chojni
ngattoxon con Dios, irrogondaha rroconchjian tti
trato yoxin. 8 Pero Dios vicon que chojni jehe
vintteha na jian, mexinxin Dios ndatho janhi de
ixin jehe na ngain tti jitaxin Palabré:
Dios ndatho: Tsi nchanho

que janha sinttachjian ind trato naroaxin ngain
chojni de Israel, co ngain chojni de Juda.

9Tjeha inchin trato que janha jointtachjian ngain
nigoelitoe na Xan¢hjen,

are janha tsa ra na para joantsjexin na de ngain
nonttehe Egipto,

pero jehe najoincheha nainchin ndatho trato mé,

co mexinxin janha ijointtaha na caso, jafia ¢ho
Dios.

10 Tti trato que janha sinttachjian ngain chojni
Israel ngain nchanho que tsi, janhi rro¢ho
trato mé, ¢ho Dios:

Janha tsin tti janha ttetonha ngain joarrixaoen na,

cottijanha ttetonha ndasittohe ngain ansén
na.

Cottimeja janha sarihi Dios de jehe na,
co jehe na sintte na chojnina janha.

11 Co irrochondaha que ina chojni sinchecoenhe
ina chojni;

irrochondaha que né chojni sinchecoenhe com-
pafieroe, 0 ni xancho para que rrochonxin
na de ixin janha, tti Dios de jehe na,

ixin cainxin na rrochonxin na de ixin janha,

desde xannchinnchinchjan hasta ni icha ojonch-
jan.

12 Co janha sinttatjafia na cain tti jianha que
nchehe na,

co ixonhi tiempo janha rroXaxanho de cain cosa
jilanha que jehe na joinchehe na.

13 Are Dios nichja de ixin ind trato naroaxin,

rrotho ixin jehe ondatho que tti saho trato onda-

conttaxi. Co cosa que ondaconttaxi iseha donda,

co otoin ndasitjan.

9

Tti nihngo nttihi ngataha nontte co tti nihngo
nttiha ngajni

1Tti saho trato vaquetonha ngain chojni quexén
vanchecoanxinhi na Dios, pero de ngaxinhi na
nihngo nttihi ngataha nontte. 2 Co nihngo jihi
janhiconchjian: ttisaho cuarto vinhi Lugar Santo,
co nttiha vehe tti candeléro de yato ra, co nd mesa
tti vetaha niottja que vaganjo na para ngain Dios.
3 Co toenxin tti manta ngain yoxin puerta, vehe
ind cuarto que vinhi Lugar Santisimo. 4 Nttiha
vehe nd altar de oro tti vachetaxin tsjoca para ixin
Dios, co nttiha cai vehe né caja co ngama caja
mé veya joxon oro. Co ngaxinhi caja mé vehe
nd chichjan de oro que veringa nchion mana, co
nttiha cai venga nttacottohe Aaron, tti ntta que
¢hima retofio, co nttiha cai venga tti tabla de Xo
que vetaxin tti saho trato. 3 Co ngataha caja mé
vintte dibujoe y0 angel que dinhi querubines, co
mé rrocho lugar tti ttjen Dios. Co jehe dibujoe
angel mé conixin nenechan vacjanotaon ngataha
caja mé tti vanchetjafienxin Dios chojni tti jianha
que vanchehe na. Pero janha na jai irrondattjoha
ra icha de ixin cain cosa jihi.

6 Jafid vintte cain cosa ngain nihngo mé, co
dana vaguintteguixinhi cada nchanho tti saho
cuartoe nihngo mé para que nttiha vanchecoanx-
inxin Dios. 7 Pero ngain tti yoxin cuartoe nih-
ngo mé, nttiha vaguixinhi jeho tti dana icha im-
portante, co jeho nacoa nttiha cada nano. Co
are dana me vaguixinhi nttiha, jehe chonda que
vaguicao jni coxigo para vaganjo ngain Dios para

que Dios vanchetjafiehe tti jianha que joinchehe
dana mé, co tti jianha que joinchehe icha chojni.
8 Conixin cain jihi Espiritu Santo nttaquianxin na,
que masqui icha dana co chojni nchao nchegonda
cuarto saho para vanchecoanxinxin na Dios, jehe
na vechondaha na joachaxin para vaguixinhi na
tti yoxin cuarto que vinhi Lugar Santisimo. 9 Cain
jihi inchin nd ejemplo para ixin jdn na jai ixin tti
cosa co nttaohe coxigo que nttiha vaganjonxin na
ngain Dios, cain mé ¢hoha sinchejian ansén cain
chojni que nchesayexin Dios jafid. 10 Ixin cain
mé jeho inchin canxion regla que vinttechonda
na de ixin quexehe cosa nchao jine na co quex-
ehe cosa nchao dihi na, co queXén jiquininxin
ncheroa cuerpoe na. Co cain cosa mé jeho chonda
joachaxin hasta que Dios joinchechjian ina trato
naroaxin.

11 Pero ojoi Cristo, co jai jehe tti dana icha im-
portante que ttjenguijna na para sayeé na cain cosa
jilan que Dios rroanha ngain chojni jehe. Ngain
nihngo tti jehe jinchehe %a de dana, nihngo meé tti
icha importante co icha jian. Co nihngo mé jeha
chojni joinchechjian, rro¢tho que nihngo mé jiha
ningo ngataha nontte jihi. 12 Cristo jehe tti ndoa
joixinhi ngain tti Lugar Santisimo nttiha ngajni
pero jeha para joiganjo jni cochivatochjan co jni
coxinttachjan, sino jehe joanjo jnijehe mismo. Co
jafa jehejoixinhinttiha nacoa nttiha co mé gonda
para cainxin tiempo, co jamé jehe nchao chja
na inad vida naroaxin que Xonhi tiempo tsjexin.
13 J&n ndoa que jni coxinttd co jni cochivatoch-
jan co nchonihi nttaohe coxinttachjan que chexin
ngataha altar, vinttjitte ngataha tti chojni que

joincheha inchin ttetonha ley que vayé Moisés.
Co jand cain mé chonda joachaxin de joincheroa
cuerpoe chojni, pero ansén nahi. 14Si cain mé jafa
chonda joachaxin, jmexinxin jni Jesucristo chonda
icha joachaxin! Co de ixin Espiritu Santo tti Xonhi
tiempo ndasenhe, Cristo mismo joanjo cuerpoe
ngain Dios co Cristo joxon jian; Xonhi jianha
chonda jehe, co jni Jesucristo ncheroa ansean na
de cain cosa jianha que nchetjan chojni. Jamé
para que jan na nchao sonttoho na inchin rinao
Dios que jichon.

15 Mexinxin Jesucristo jehe tti abogadoa na
de ngain tti trato o testamento naroaxin. Je-
sucristo ndavenhe para que vitjafiehe cain cosa
jlanha que joinchehe chojni ngain trato que ve-
chonda joachaxin icha saho, co para que tti cho-
jni que Dios coinchiehe nchao sayé na tti ina
vida naroaxin para cainxin tiempo, que jehe Dios
ndacho sanjo. 16Ixin nttihi ngataha nontte are dit-
tohe na testamento, mé tti ndacho quehe tsonhe
cain cosé chojni que ndavenhe. Co para que cho-
jni familié sinchehe na inchin jindatho ngain tes-
tamento mé, chonda na que tsjago na na Xon, que
chojni mé ndoa ndavenhe. 17 Ixin na testamento
Xonhi rentte si Xa jichon tti joinchechjian testa-
mento mé, sino que are ndadenja tti nchechjian
testamento. 18 Mexinxin Dios are vaquehe tti saho
trato chonda que vinttjijni coxigo. 19]ihi tti conhe:
Moisés ndache cain chojni cain tti ttetonha ley que
jehe vayé. Cottimeja jehe coa na ramé nttahisopo
co coencjin ntta chjon jatse, co Xangui ngain jni
coxinttachjan co cochivatochjan co tettecjan jni

jinda, co cointtjitte ngataha tti libro que jitaxin
ley que jehe vayé co cai cointtjitte jni mé cain
chojni. 20 Cottimeja ndatho ngain na: “Jihi tti jni
que nchesegura trato que Dios coetonha para ixin
jaha ra.” 21 Co Moisés cai cointtjitte jni nganito
nihngo, co cain cosa que vagonda ngaxinhi nttiha
para vacocoanxinxin Dios. 22 Co inchin jitaxin ley
mé, merocoa cain cosa chonda que toroa conixin
jni; co Dios ¢hoha sinchetjafiehe nd cosa jianha si
diguinttjitteha jni.

Tti tangui que Cristo vetan, mé jointtatjafianxin

na Dios cain tti jianha que jointtoho na
23 Jafid que cain cosa ya vagondehe jni coxigo
para vacoroaxin, co cain cosa mé jeho na copia de
cain cosa que ji ngajni. Pero cain cosa que tequin-
inxin ngajni, mé gondehe icha jian jni que jni
coxigo para coroaxin, co mé jni Jesucristo. 24 Ixin
Cristo jehe joixinha ngaxinhi nihngo que chojni
joinchechjian, que lugar mé jeho na copia de ni-
hngo mero ndoa, sino que Cristo joixinhi mero
ngain nihngo que jingajnittijaijehe jinchetsenhe
flao Dios para ixin jan na. 25 Tti déna judio icha
importante vixinhi ngaxinhi nihngo ngain Lugar
Santisimo nacoa nttiha cada nano parajoiganjo jni
que jeha jni jehe. Pero Cristo Xanjoha tsje nttiha
para ndadenhe. 26 Ixin si jamé rroconhe, jehe
Cristo rrochonda que rroguenhe anto tsje nttiha
desde que nontte conchjian. Pero tti conhe que
jai are ochian ndajittjexin mundo, Cristo Xago co
joanjo cuerpoe mismo ngain Dios para cjoenga
hna cain tti jianha que nchehe chojni. Co mé
conhe nacoa nttiha co donda para cainxin tiempo.

27 Jafid inchin cain chojni chonda que senhe na
para nacoa nttiha, cottimeja Dios sinchejuzga
ngainna, 28jand cai Cristo Xanjo venhe paranacoa
nttihi para que cjoenga hna cain tti jlanha que
nchehe chojni ngataha nontte jihi. Después jehe
rroXago nttia yoxin, pero ijeha para sicjenga hna
tti jianha que nchehe chojni, sino que para sichjé
ina vida naroaxin cain chojni que otechonhe jehe.

10

1 Tti ley que vayé Moisés cjoi jeho inchin nd
sanho de cain cosa jian que tsi co tjagoha claro
queXén sintte cain cosa mé. Co masqui chojni
que vaconchienhe ngain Dios vaganjo na tsje cosa
ngain jehe, pero ley jihi Xonhi tiempo joinchejian
ansén chojni mé ixin nano co nano vaganjo na
%ajeho cosa. 2Ixin si ley mé nchao rrojinchejian
ansén jehe na, cain cosa que vaganjo na para
ixin Dios, irroganjoha na nanao. IXin cain tti
chojni que vaganjo cain cosa mé, are jehe na
orrocoroa na para cainxin tiempo de cain tti
jilanha que joinchehe na, jehe na irroconoeha na
feo de ixin tti jianha que joinchehe na. 3]Jafia
rrotho que cain cosa que vaganjo na, cosameé jeho
para vanchexaxaon na cain tti ]1anha que ]ehe
na nchehe na cada nano, 4ixin jni coxintta co jni
cochivatochjan Xonhi tiempo nchao rroxengaxin
hna cain tti jianha que nchehe chojni.

5 Mexinxin are Jesucristo joi ngataha nontte jihi,
jehe ndat¢ho ngain Dios:

Soixin irinaoha tti nttaohe coxigo niicha cosa que
chojni chja,

mexinxin soixin joinchechjian na cuerpo para
ixin janha.

6 Soixin nttaXoxianha nttaohe coxigo que che
ngataha Xohi ni icha cosa que chojni
nchehe na para nchetjafienxin na tti jianha
que jehe na nchehe na.

7 Mexinxin janha ndat¢hjan: “Nttihi joihi janha
para sinttaha inchin soixin rinao, oh Dios,

jafid inchin jitaxin de ixin janha ngain libroe
Moisés.”

8 Cristo saho ndatho que Dios joinaoha ni

joinchexoxinha cain cosa que vaganjo chojni, ni

coxigo que vaganjo chojni, ni nttaohe coxigo que
vacjaga chojni para ixin Dios, para vitjaflenxin
na tti jianha que nchehe na. Jamé ndatho

Cristo masqui cain cosa mé ley que vayé Moisés

coetonha para que vanjo na. 9 Cottimeja Cristo

ndacho: “Nttihi joihi janha para sinttaha inchin
soixin rinao, oh Dios.” Rrotho que jehe joi para
vinttjian cain cosa que vaganjo chojni, co jehe
vanjo ina cosa que icha jian. 10 Dios ojointtajian
na ixin Jesucristo joinchehe inchin rinao Dios are

Jesucristo joanjo cuerpoe jehe mismo para ngain

Dios. Co jehe joinchehe jihi nacoa nttiha, co mé

donda para cainxin tiempo.

11 Cain xiddna judio vanchehe xa %é xa cada
nchanho, co vaganjo xa tsje nttiha Xajeho cosa
ngain Dios masqui cain cosa mé Xonhi tiempo
nchao cjoenga hna cain tti jianha que vintteca
chojni. 12 Pero Jesucristo joanjo jeho nacoa cosa
ngain Dios para cainxin tiempo, co mé cuerpoe
para cjoenga hna cain tti jianha que nchehe cho-
jni. Cottimeja Jesucristo sajoiguehe ngain lado

jian de Dios. 13 Nttiha jichonhe Jesucristo hasta
tti nchanho que Dios sinchegacha jehe de ngain
cain tti ningaconhe. 14 Ixin de tti nacoaxinxon
nttiha que jehe Xanjo ndavenhe para Dios jehe
joinchejian para cainxin tiempo cainxin chojni
que tequininxin para ngain Dios. 15 Co Espiritu
Santo nttasegura na cain jihi ixin saho ndatho:
16Janhi sehe tti trato que janha sinttachjian ngain
chojni ngain tti nchanho que tsi, ¢ho Dios
que chonda cain joachaxin.
Tsin tti ttetonha janha ngain ansén na,
co ttijanha ttetonha ndasittohe ngain joarrixaoen

na.

17 Cottimeja ndacho:

IXonhi tiempo janha rroXaxanho de cain cosa
jilanha que jehe na nchehe na.

18 Jafid mexinxin are cain tti jlanha que vintteca

chojni ovitjafiehe na, ichondaha na que sanjo na

icha cosa ngain Dios para sitjafienxin na cain cosa

jlanha mé.

Jan na chonda na que tsonchidn na ngain Dios

19 Mexinxin hermanos, jai jan na nchao soxinhi
na conixin confianza ngaxinhi tti Lugar Santisimo
nttiha ngajni ixin Jesucristo ocointtji jni para ixin
jan na. 20 Are Jesucristo vanjo cuerpoe para
ndavenhe, are mé rro¢ho ixin cortina para ngain
Lugar Santisimo Xiré cortina para que jannanchao
satto na cortina mé co tsjia na ngain na nttiha
naroaxin que danjo inad vida que Xonhi tiempo
tsjexin. 21 Jehe Jesus, tti ddna que icha impor-
tante, mé tti ttjenguijna jan na nttiha tti ttjen
Dios. 22 Mexinxin jdn na chonda na que tsonchidn

na ngain Dios conixin ansean na jian conixin na
confianza seguro ngain Dios. Jamé ixin Jesucristo
ojoincheroa ansean na para que jan na tsonoa
na seguro que iXonhi teca na de cain tti jianha
que jointtohona, co caiinchin Dios ojoinchetsinda
cuerpoa na para que jan na nchao tsonchidn na
ngain. 23 Jan na sonttoho na sigue cainxin tiempo
de sotticaon na ngain Dios co Xonhi tiempo tsen-
toxinhi na tti jdn na dotticaon na ixin Dios rrochja
na tti jehe ndacho. 24 Co chonda na que rrotsjehe
na de quexén sonttoho na para tsjenguijna chd
na para sonao chdé na co para sonttoho na jian.
25Rrochondaha na que sonttoho na inchin nchehe
tti chojni que iXatteha para nchesayehe Dios, sino
que jan na chonda na que sonttoanima cho na
para que tsji na ngain tti Xatte na mé, co icha jai
que ojitonchian tti nchanho que Jesucristo tsiina.

26 Ixin si jan na sonttoho na sigue de sinao na
sonttoho na jianha después de que jan na ojoat-
soan na tti ndoa, iXonhi cosa ji para que jan na
sanjo na ngain Dios para que jehe sinttatjafia na
cosa jianha que sonttoho na. 27 Si jamé sont-
toho na, jan na jeho nchao rrochonhe na tti anto
Soji castigo ngain Xohi que jiche para rrochexin
cain tti ningaconhe Dios, are Dios sinchejuzga
cain cosa. 28 Are thonja chonji que Xa vitticaon
ngain ley que vayé Moisés joincheha inchin co-
etonha ley mé co si vintte yo o ni chojni de testigo
que ndacho ixin ndoa vicon que tti ind chojni
joincheha inchin coetonha ley mé, chojni mé vayé
castigo de navenxon co Xonhi chojni coaxin joach-
jaon. 29 Mexinxin janto icha soji castigo tequin-

inxin tti chojni que ningaconhe Xenhe Dios, co
Xaxaon na ixin Xonhi rentte jni Xan que coingo
Xan, co nichja na feo de ixin Espiritu Santo de
Dios, tti anto rinao jehe na! Co jehe jni Cristo,
mé tti nchesegura tti trato naroaxin, co trato mé
tti joinchejian chojni mé. 30 Jan na noa na que
Dios, tti chonda cain joachaxin, ndac¢ho: “Janha
tti sinttacastiga chojni jianha; janha tti tsjenga na
hna inchin tequininxin na.” Co cai ndatho: “Dios,
tti chonda cain joachaxin, sinchejuzguehe chojni
jehe.” 31Ixin anto tangui tsonhe chojni que teca
jlanha ngattoxon con Dios que jichon!

32Pero Xaxaon rajaharangain tiempo vatto are
jaha ra nanda vayehe ra joadingasan, rro¢ho que
coexinhi ra vitticaon ra Jesucristo, are mé jaha
ra coixinha ra conixin paciencia tti anto tangui
que conha ra are jaha ra joincheluchd ra para
ditticaon ra Jesucristo. 33 Are mé canxion de jaha
ra feo Xanttjo ra na co joinchehe na feo nganji ra
ngattoxon con icha chojni. Co icanxin ra conoha
ra tangui are vicon ra ixin nicompafieroa ra ve-
tan na tangui. 34 Jaha ra coiaconoehe ra chojni
Jesucristo que teaxinhi ngain cdarcel, co masqui
joantsjaha ra na cosa ra pero chaha ra ixin onoha
ra que ngajni chonda ra cosa icha jian que cosa
nttihi ngataha nontte, co cosa mé tsonc¢hjenhe
para cainxin tiempo. 35> Mexinxin nchetjanha ra
confianza que jaha ra chonda ra ixin confianza ya
tti tsiaho para ixin jaha ra nd jian premio. 36 Jaha
ra rrogondaha ra rrochonda ra paciencia para
sinchehe ra inchin rinao Dios co para sayehe ra tti
jehe ndatho sanjo. 37 Ixin ngain tti jitaxin Palabré

Dios nttiha ndatho:

Daca, chonda que anto daca,

tsijehe tti chonda que tsi, co jehe tsonthjenha.

38 Pero tti chojni que janha rrondachjan jan ixin
jehejian chojni, mé sinttechon na ixin ditti-
caon nanajanha,

pero si jehe na isitticaonha na na janha, janha
isariha contento ngain jehe na.

39 Pero jan na jeha tti chojni que isitticaonha co

sitjan, sino que jan na tti chojni que ditticaon cain

tiempo co jamé tettenchjinha na alma na.

11

Tti confianza ngain Dios

1Are janna chonda na confianza ngain Dios, mé
rrotho ixin chonda na seguro que jan sayé na tti
jan na techonhe na, co tedotticaon na me, masqui
jdn na Xa doconha na. 2 Canxion nigoelitoa na
Xantchjen are saho, cjoi na jian ngattoxon con Dios
ixin vechonda na confianza ngain Dios.

3 Por ixin confianza na ngain Dios, noa na que
jehe coetonha para conchjian cain mundo. Mex-
inxin cain cosa que jai docon na conchjianxin de
ngain na tti thoha docon na.

4 Co Abel ixin jehe vechonda confianza ngain
Dios, mexinxin jehe joanjo nd cosa icha jian ngain
Dios que tti joanjo xancho Cain, co mexinxin Dios
ndacho que jan Abel jehe jian, co Dios vayé tti
joanjo Abel. Jafia mexinxin masqui Abel ondav-
enhe, pero jan na Xa tetangui na de ixin Dios de
ixin tti confianza que vechonda Abel.

5> Cal Enoc ixin jehe vechonda confianza ngain
Dios, jehe ndavenha; Dios sajoicao para ngajni,
co icha chojni iviconha na Enoc ixin Dios sajoicao
para ngajni. Co cai ngain tti jitaxin Palabré Dios,
nttiha nda¢ho que icha saho que Dios sajoicao
Enoc para ngajni, Dios joincheXoxinhi cain tti
joinchehe Enoc. 6 Pero Dios jehe ¢hoha rroché
ngain nd chojni si chojni mé chondaha confianza
ngain Dios, ixin para tsonchian ni ngain Dios, jehe
ni chonda ni que sitticaon ni que ixin Dios jan ji
co ixin sinchenchaon cain chojni que ttjé na jehe
Dios.

7Cai Noé vechonda confianza ngain Dios. Mex-
inxin are Dios joinchenohe Noé ixin siconhe cosa
que Noé Xa xonhi tiempo vicon, Noé vitticaon tti
ndacho Dios co Noé joinchechjian arca para que
nifamilié ndavenxinha na de ixin jinda. Co de
ixin confianzé Noé ngain Dios, Noé cjoago que ixin
cain chojni que vaguitticaonha Dios ngain tiempo
mé jianha na ngattoxon con Dios. Pero Dios
ndatho que Noé jehejian ixin vechonda confianza
ngain Dios.

8 Cai Abraham vechonda confianza ngain Dios,
mexinxin are Dios nichjé jehe, jehe vitticaon co
vachje sacjoi para ngain tti nontte que después
Dios joanjo de herencia ngain jehe. Jehe Abra-
ham vathjexin de ngain nonttehe co sacjoi pero
venoeha para ttind sajittji. 9 Co ixin Abraham
vechonda confianza ngain Dios, mexinxin jehe
vehe ngain tti nontte que Dios ndat¢ho joanjo,
masqui inchin chojni que joixin de cjin. Mex-
inxin jehe vexinhi nchia de carpa, co cai jamé
joinchehe xenhe Isaac co Jacob, que cai vayé na

tti ndacho Dios que rroganjo. 10 Jamé vanchehe
Abraham ixin jehe chonhe cjoi ngain tti ciudad
que tonthjenhe para cainxin tiempo, que Dios
joinchechjian, co mé rro¢ho ngajni tti ttjen Dios.

11 Cai Sara, nchithihi jehe Abraham, ixin jehe
ntha misma vechonda n¢ha confianza ngain Dios,
masqui jehe nt¢ha anto onathichjan para rro-
jincheconcjihi chjan, pero vayé n¢ha joachaxin de
joincheconcjihi n¢ha na chjan, co jameé jehe ntha
cjointha janné chjan mé ixin vechonda né¢ha con-
fianza que Dios jan rrojinchehe tti jehe ndatho.
127and conhe Abraham masqui anto odachichjan,
pero Xa joichonda nda xenhe, co de xan mé de-
spués anto cotsje chojni Abraham hasta que cho-
jni mé inchin cain conotse ngajni co inchin cain
Xochjenhe nchise que ji ngandehe ndachaon, que
¢hoha ttequin ni.

13 Cain chojni mé ndavintteguenhe na co
vayeha na cain cosa que Dios ndatho ixin
rroganjo ngain na. Pero ixin jehe na vechonda

na confianza co vitticaon na_ixin Dios ndoa
rroganjo cain inchin jehe ndatho, mexinxin

jehe na anto vaché na ixin vechonxin na ixin cain
mé rroguiconhe después. Co mexinxin jehe na
ndacho na que jeho joigatto na ngain mundo jihi
ixin jehe na jeha de nttihi na, ¢ho na. 14 Mexinxin
cain chojni que nichja jafa, jehe na tendatho
na claro que Xa tettjé na ind nontte que soan
nonttehe na. 15 Si jehe na Xa rroxXaxaon na de
ngain tti nontte que joixin na, jehe na nchao
rrocjan na nttiha ind. 16 Pero jehe na joinao na
ina nontte icha jian, rrotho que jehe na rinao na
nd lugar nttiha ngajni. Mexinxin Dios tosoeha de

dinhi Dios de jehe na, ixin jehe ojoinchechjian na
ciudad nttiha ngajni para ixin jehe na.

17 Abraham, ixin vechonda confianza ngain
Dios, mexinxin are Dios vaquehe prueba ngain
Abraham, are mé Abraham joiaho Isaac, xenhe
jehe para narrogoenxon Xan cO rroganjo xan
ngain Dios. Abraham vehe dispuesto de rro-
ganjo tti nacoaxinxon xenhe que jehe vechonda
masqui Dios ondatho ngain Abraham: 18 “De
ngain xanha Isaac tsotsjexin anto tsje chojnia
jaha.” 19 Abraham jamé joinchehe ixin jehe ve-
chonxin que Dios chonda joachaxin hasta para
sinchexechon chojni que ndadenhe. Co jan na
nchao rrondacho na cai que Abraham cjan vayé
xenhe ina de ngayé nindadiguenhe ixin Abraham
ovehe dispuesto para narrogoenxon jehe xan.

20 Cai Isaac ixin jehe vechonda confianza
ngain Dios, mexinxin jehe nda¢ho ngain Jacob
co ngain Esau, xenhe jehe Isaac, que ixin Dios
seguro sinchenchaon xan. 21 Cai Jacob ixin jehe
vechonda confianza ngain Dios, mexinxin are
ochiaon ndajoiguenhe, jehe ndatho ngain cayoi
xenhe José que ixin Dios sinchenchaon cayoi
xan. Co Jacob vingattjenxin conixin nttacottohe
co joinchecoanxinhi Dios. 22 Cai José vechonda
confianza ngain Dios, mexinxin are ochiaon
ndavenhe, jehe ndacho que después cain chojni
Israel sathjexin na de nttiha ngain nonttehe
Egipto. Co jehe José coetonha que are satsji na
chonda na que sasicao na nttaloroe jehe.

23 Cai nindoha Moisés vechonda na confianza
ngain Dios, mexinxin are con(:]1h1 Moisés, ]ehe na

coema na Moisés IlgOleIl ni comtt]ao ixin vicon

na que Moisés nd xanxichjan anto ¢hjoin ji, co
Xaonha na masqui coetonha rey que ixin cain
xanxichjan de chojni Israel chonda que narro-
goenxon na xan. 24 Cai Moisés vechonda confi-
anza ngain Dios, mexinxin are jehe 0joiji na xi,
jehe thoha para que vinhi xenhe nt¢hichjehe rey
de Egipto. 25 Sino que jehe icha joinao vetan
tangui cai inchin icha chojni Dios en lugar de
que jehe ¢hjoin rroconohe de rrojinchehe cosa
jilanha inchin joinao cuerpoe, ixin jehe venohe
que mé jeho para nchion tiempo. 26 Moisés,
jehe conohe icha rentte para jehe vetan tangui
de ixin causexin Cristo que jehe rroguechonda
cain cosa que ji ngain nonttehe Egipto, ixin jehe
venohe jian quehe sacha nttiha ngajni. 27 Cai
ixin Moisés vechonda confianza ngain Dios, mex-
inxin jehe sacjoixin de ngain nonttehe Egipto,
co jehe Xaonha ixin rrocofiao rey de nttiha, sino
que Moisés jehe joinchehe sigue jian vaguitticaon
ngain Dios inchin orroguicon Dios que ni na cho-
jni diconha.

28 Cai ixin Moisés vechonda confianza ngain
Dios, mexinxin jehe coetonhe cain chojni Israel
que sinchechjian na tti quiai pascua. Co coetonhe
na ixin tsinga na jni coleco ngaré puerté nchia
para que are joi dngel de Dios para nagoenxon
cain xanxi xenhe chojni Egipto, xansaho angel mé
%onhi joinchehe ngain xenhe chojni Israel. 29 Cai
ixin cain chojni Israel vechonda confianza ngain
Dios, mexinxin jehe na vatto na ndachaon que
dinhi Mar Rojo inchin si rrocji ngataha jinche
xema. Co are xisoldado de Egipto joinao xa rro-

gatto xa jameé cai, pero nttiha ndacjonhe xa jinda.

30 Cai ixin chojni Israel vechonda confianza
ngain Dios, mexinxin are jehe na ngariandanji na
yato nchanho ngain ciudad Jericd ttjarioho jie que
vechonda ciudé na para vaguinttemanxin na are
vaquetocaho na icha chojni, ttjarioho mé vetsinga
ttjario. 31 Cai Rahab, tti n¢hi que vanchecji cuer-
poe ngain tsje xi, pero por ixin confianza que jehe
ntha coexinhi ntha vechonda néha ngain Dios,
mexinxin jehe nt¢hi mé venha ntha are ndavint-
teguenhe cain icha chojni ngain ciudad mé ixin
nthi mé jian vayé ncha tti chojni Israel que joit-
saya ciudad mé.

32 ;Co quehe icha rrondathjan janha? Janha
ichondaha tiempo para rrondattjo ra de ixin
Gedeon, de Barac, de Sanson, de Jefté, de David,
de Samuel co de ixin cain profeté Dios. 33 Cain
nimeé cai ixin confianzé na ngain Dios, mexinxin
canxion na joacha na tsje nontte, co icanxin na
coetonha najian ngain chojni, co Dios cjoenguijna
na inchin jehe ndacho ngain na. Co icanxin na
are vetan na coleon, Dios cjoenguijna na para
que joineha na va. 34 Co icanxin na are vinttjin
na ngacjan xohi que anto soji, pero xonhi conhe
na. Co icanxin na, masqui chojni joinao narro-
goenxon na conixin espada, pero nahi. Co tti
chojni que tsangaha, jehe na contsanga na, co
anto soji coeto na are ngain guerra co coixinhi
na joacha nangain cain soldadoe xivaningaconhe
na. 35 Co vintte n¢hi que masqui ndavenhe xenhe
ntha, pero Dios joinchexechon xan mé ina para
ixin jehe ntha.

Co icanxin chojni vethoa co anto soji vicaon na.
Co tti cjoaya ndache na ixin iXonhi cosa feo rro-
conhe na si irroguitticaonha na ngain Dios. Pero
jehe na ¢hoha na, ixin jehe na icha rinao na que
Dios sinchexechon jehe na para rrochonda na na
vidaicha jian. 36 Coicanxin chojnivetan na tangui
areicha chojnicjoanoanana co vicaon na conixin
nttd, co hasta cadena vintte¢hiaxin na co viaxinhi
na ngain cércel. 37 Co icanxin na nagoenxon na
na conixin ¥o, icanxin na hasta cont¢hinjidonga
na na, icanxin na icha chojni joinao que jehe na
rrogach]enda na de ngain Dios, icanxin na venxin
na conixin espada; co icanxin na vangaria na cain
parte co vinttengd na jeho roé coleco co cont-
tentso, co anto noa na, coa na joachjaon, co feo
conhe nangainicha chojni. 38 Cain chojni mé anto
icha jian na que icha chojni. Vacjicoa na ngagaha
nttd, co ngagaha jna, co vintte na ngaxinhi cueva,
co ngain lugar que tethjadoho nontte. 39 Cain
chojni mé masqui Dios ovicon que ixin jan ndoa
jlan vaguitticaon na ngain Dios, pero vayeha na
ttindat¢ho Dios rroganjo ngain na, 40ixin Dios jehe
¥Xaxaonina cosaichajianparaixinjanna,ixinjehe
ndatho que cain chojni mé tsojian ngattoxon con
Dios pero hasta conixin jan na cai.

12

Jannarrotsjehe na ejemploe Jesucristo

1 Mexinxin ixin cainxin chojni mé que vitticaon
na are saho cointtod na na ejemplo mé, jai jan
na tsin na na lado cain cosa que %onhi Xé co cain
cosajianha que ditaha na de sonttoho na, para que

nchao conixin paciencia sonttoho na Xé Jesucristo
que jan na chonda na. 2Jan na rrotsjehe na ejem-
ploe Jesucristo ixin jehe tti joiaoa na confianza
que chonda na ngain Dios. Co jehe tti tsjenguijna
na para sotticaon na meé para cain tiempo. Jesus
jehe vetan tangui nganito cruz, co jehe joincheha
caso tti joasoaxin que ixin jehe ndavenxin nttiha,
ixin jehe ovenohe que después de setan tangui,
jehe ¢hjoin tsonohe co rroché. Co sajoiguehe
ngain lado jian de tti ttjen Dios.

3 Mexinxin jaha ra chonda ra que Xaxaon ra
ejemploe Jesus, que jehe anto tangui conhe de nga
ra chojni jlanha; mexinxin jaha ra tonc¢hjenha ra
ni doanha ra desanimado de ngain Xé Jesus. 4Ixin
masqui jaha ra tenchelucha ra ngain cosa jianha,
pero ni nad ra Xa ndadenha ra ixin tenchehe ra
jamé. 5 ; Aondatjafiahara tti Dios ndattjo raixin jaha
ra inchin xenhe jehe? Jehe ndatho janhi ngain tti
jitaxin Palabré:

Hijo mio, ndathoha ixin Xonhi Xé tti castigo que
chja Dios, para que jaha tsangui sinchehe
cosa jian,

ni doanha desanimado are sinttasattaha jehe.

6 Ixin Dios nchejian cain chojni que jehe anto
riano,

co nchecastigd cain tti chojni que jehe dayé inchin
xenhe.

7 Tonsoji ra ngain castigo mé ixin Dios jehe jamé

sinchehe nganji ra ixin jaha ra xenhe jehe. ¢ Apoco

jina chjan que ndodé xan nchecastigaha ndo xan?

8 Pero si Dios sinttacastigaha jaha ra inchin jehe

nchecastiga cain xenhe jehe, mexinxin rroc¢ho

que jaha ra jeha mero xenhe jehe. 9 Cai jan na are

nchinnchin gontte na, ndoda na de nttihi ngataha
nontte vanttacastiga na ndo, co jan vanttorespeta
na ndo. Mexinxin {quedonda jan na sotticaonha na
Ndoda na que ttjen ngajni para que jamé jan na
rrochonda naindvidanaroaxin? 10Cainndodé na
nttihi ngataha nontte vanttacastiga na ndo nttihi
ngain vida jihi que seha sonttechon na, inchin
jehe ndo vaconohe ndo que nchao ji. Pero Dios
jehe nttacastiga na para tsjenguijna na para que
jehe nttajian na inchin jianxin jehe. 11Jan ndoa
que ni na castigo nttaXoxianha na ngain rato que
jan na tedayé na castigo, sino que anto ttin na are
mé: pero tti chojni que tangui de ngain castigo mé,
después chojni mé chonda na vida jian co ¢hjoin
tonohe na de ngain ansén na.

Tti tsonhe chojni que rinaoha ditticaon tti
ndacho Dios
12Jafi4 ixin castigoe Dios anto rentte, mexinxin
doan ra animado de nchehe ra tti jehe ndatho,
co dinttechinha ra. 13 Co ttjé ra tti nttiha nao, co
sattji ra ngatja nttiha mé para que chojni que jai
ditticaonha jian, sicon na ejemploa ra co sitticaon
na icha en lugar de isitticaonha na.

14 Nchehe ra de que cain ra dintte ra
¢hjoin conixin icha chojni ngain vida jihi, co
dathjendehe ra cain cosa jianha, ixin chojni
que dathjendeha na de ngain cosa jianha ¢hoha
rrochonxin na Dios. 15 Ttjiho ra cuidado para
que ni na ra tsinttoeha ra de sayehe ra ayuda
que ttixin de ngain Dios, co para que ni na
ra sintteha ra inchin na ca que anto tsja que
nchejianha icha ca. 16 Co ttjiho ra cuidado cai

que ni na jaha ra dintte¢hicoha ra ina nt¢hi que
jeha n¢hi¢hiha ra, ni nda¢hoha ra ixin cosé Dios
Xonhi rentte inchin joinchehe Esau, co mexinxin
jehe joinchecji derecho que jehe vechonda de
chjan saho ngain xanchd xanJacob. Cain mé
joinchecji por ixin nacoa comida. 17 Co jaha
ra noha ra que después, are Esau joinao que
ndodé rrojinchetsenhe ndo fiao Dios para que
Dios rrojinchenchaon jehe Esau, ndodé Esau
ithoha ndo. Co masqui jehe Esau anto tsjanga
pero jehe ¢hoha vittja queXén rrojinchehe para
rroquentoxinhi tti jehe joinchehe.

18 Jaha ra conchienha ra ngain nd jna que
nchao catte ni inchin joinchehe chojni Israel que
conchienhe na ngain jna Sinai tti jiche Xohi, co tti
vehe anto naxin xehe co tti anto soji cjoa thintto.
19 Ni jaha ra coinha ra are coyao trompeta nttiha
ni are nichja Dios ngain jehe na. Co cain cho-
jni que coinhi mé, jehe na joinchetsenhe na fiao
Moisés que ixin irronichjaha Dios icha jafid ngain
jehena. 20Jehe nandat¢ho najafid ixin coixinha na
de joaxXaon, de ixin tti coetonha Dios are ndatho:
“Quexeho chojni o coxigo que tsingachje ngagaha
jna jihi, jaha ra chonda ra que nasoenxon ra cho-
jni mé o coxigo mé conixin Xo o conixin na lanza.”
21 Cain na anto Xaon na de ixin tti vicon na ngain
jna mé, que hasta Moisés mismo ndatho: “Janha
rrixanga na de joaxaon.”

22 Pero en lugar de jihi, jaha ra conchienhe ra
ngain jna de Sion co ngain tti ciudad de Dios, cayoi
mé rrocho ngain Jerusalén de ngajni, co ngain tsje
miles de &ngel. 23 Co conchienhe ra ngain icha

chojni xenhe Dios que tequininxin ngajni; co jaha
ra conixin jehe na co cain dngel mé tenchecoanx-
inhi ra Dios. Co jaha ra oconchienhe ra ngain
Dios tti Juez de cainxin chojni co de ngain cain
espiritue chojni jian que Dios joinchejian. 24 Co
jaha ra conchienhe ra ngain Jesus, tti abogadoa
na ngain Dios para tti trato naroaxin, co chonda
ra confianza ngain jni Jesus que jehe cointtji para
nttajian na jan na; co jni jehe danjo icha jian cosa
que jni Abel.

25 Mexinxin jaha ra ttjiho ra cuidado de nchehe
ra caso Dios, tti jinichja na. Ixin Dios anto soji
joinchecastiga chojni Israel are jehe na joincheha
na caso tti Dios ndache na de ngain Moisés are
ngain jna Sinai que ji ngataha nontte jihi. Mex-
inxin jan na seguro soan na castigado si sont-
toha na caso tti jindattjoxin na Dios desde ngajni.
26 Are Dios nichjexin chojni Israel de ngagaha jna
Sinai, are mé tté jehe joinchequingui nontte, pero
jai jehe ndat¢ho: “Ina nttiha janha sinttaquingui
jeoha nontte, sino que cai ngajni.” 27 Are jehe
ndatho “ind nttiha”, jan na ttinxin na que are mé
rroxantte cain cosa que nchao ttingui que Dios
joinchechjian, co jeho siguehe tti ¢hoha tsingui.
28 Tti lugar que Dios chja na, tti jehe ttetonha, mé
thoha tsingui. Mexinxin jan na chonda na que
rrochjé na gracias ngain Dios de ixin cain jihi, co
sonttocoanxinhi na jehe Dios inchin jiquininxin,
conixin respeto inchin jehe rinao, 29ixin Dios jehe
inchin na Xohi que tjaga cain cosa jianha.

13



HEBREOS 13:1 xlii HEBREOS 13:7

Quexén sinchehe ni para sinchexoxinhi Dios

1 Ttinttoeha ra de rinao chd ra inchin rrocji ra
ich6 ra cainxin ra. 2 Co Xonhi tiempo tjafiaha ra
de dayehe ra chojni que diji nchiandoi ra ixin
jamé canxion chojni vayé na angel de Dios ngain
nchiandoha na, masqui jehe na ni vanjoha na
cuenta que tti vayé na jehe angel de Dios.

3 Co xaxaon ra cain chojni que teaxinhi ngain
carcel, inchin rrocji que jaha ra rroguintteaxinha
ra nttiha cai conixin jehe na. Co Xaxaon ra de ixin
tti chojni que vicaon por ixin nichja de ixin Jesus,
ixin jaha ra cai chonda ra na cuerpo que tonohe
ttin.

4 Cain ra Xo tottaha ra, nchehe ra inchin tequin-
inxin chojni que otottehe, co danjoha ra cuerpoa
ra ngain ina chojni ixin Dios sinchejuzguehe cain
tti chojni que danjo cuerpoe ngain ojé chojni que
jeha xixihi ni jeha nthi¢hihi, co ngain tti chojni
que chonda xicoxehe o n¢hicoxehe.

5 ¥axaonha ra de rrochonda ra icha tomi, sino
que dintte ra contento conixin jeho tti ochonda
ra ixin Dios ndatho: “Janha Xonhi tiempo tsint-
toha jaho, co Xonhi tiempo satsjixin de nganji.”
6 Mexinxin jai jan na nchao rronda¢ho na conixin
confianza:

Dios jehe tti ttjenguijna na janha;
co Xagoanha ni na cosa que sinchena ¢honja cho-
jni.

7%axaonra de ixin tti chojni que coetonha ngain
ningoa ra, co de ixin tti chojni que ndattjo ra
joajné Dios. Xaxaon ra quexeén joinchehe na ngain
vidé na, co ditticaon ra ngain Dios inchin jehe na
vitticaon na.



HEBREOS 13:8 xliii HEBREOS 13:17

8 Jesucristo Xonhi tiempo 0jé; jehe Xajeho jna,
jai, co para cainxin tiempo. 9 Jaha ra dittoaxinha
ra que icha chojni sinttacoanha ra na ojé cosa
que ndoaha de ixin Dios. Icha jian tsosoji ansean
na de ixin tti jian que ttixin de ngain Dios, co
sotticaonha na tti regla de ixin quehe sine ni,
ixin regla mé ttjenguijnaha pero ni tti chojni que
ditticaon regla.

10 Co Jesucristo tti joanjo vidé para ixin jan na,
pero tti dana que nchehe inchin ttetonha ley que
vayé Moisés chondaha derecho de sayé ayuda
ngain Cristo. 11 Ixin déna judio icha importante
¥anxinhi jni coxigo ngaxinhi Lugar Santisimo de
ngain ningoe na. Jni mé tti danjo dana ngain
Dios para ditjafiehe tti jianha que nchehe cain
chojni judio. Pero cuerpoe cain coxigo mé che
ngain Xohi, ndoja de rajné na. 12 Jamé cai Jesus
vetan tangui are ndavenhe, pero ndoja de ciu-
dad para joinchejian cain chojni conixin jni jehe.
13 Mexinxin chjin na ngain jehe masqui chojni
ndacho ixin anto soaxin ixin dotticaon na ngain
jehe. 14Ixin ngataha nontte nttihijan na chondaha
na ni na ciudad que tsonthjenhe para cainxin
tiempo, sino que jan na tettjé na tti ciudad que
tsi después. 15 Mexinxin cainxin tiempo jdn na
chonda na que sonttocoanxinhi na Dios por ixin
ngain nombré Jesucristo co mé tti jiquininxin
sonttoho na. jMexinxin cain na sonttocoanxinhi na
Dios conixin rroha na! 16 Co Xonhi tiempo tjafiaha
ra de nchehe ra jian co ttjenguijna ra icha chojni
conixin tti chonda ra, ixin mé tti nchexoxinhi Dios
dayé de nganji na.

17 Ditticaon ra tti chojni que ttetonha ngain

ningoa ra, co nchehe ra tti jehe na rrondatho na
ixin jehe na nitedicao cuidado de ixin alma ra
ixin nohe na que jehe na nisanjo cuenta ngain
Dios. Mexinxin nchehe ra de que jehe na rroché
na nganji ra co jeha de que sinttechin na nganji
ra, ixin si jaha ra nchehe ra para que jehe na
sinttechin na, jaha ra setan ra tangui.

18 Nchetsenhe ra fiao Dios para ixin janha na ixin
janha na chonda na seguro ixin nttaha na inchin
jiquininxin, co rinaho na que cainxin tti sinttaha
na, mé jian. 19 Janha anto danchiaha ra que jaha
ranchetsenhe rafiao Dios para que Dios rrochjana
joachaxin rrocjan na toin para sasotsjaha ra ina.

Ttijoexinxin joajna jihi

20 Dios, tti rroanha tti ¢hjoin que tonohe ansén
ni, mé tti joinchexechon Jesucristo, tti chonda
cain joachaxin para ixin jan na, co tti chonda
cuidado para ixin jan na inchin n4 tti jian ttin-
garia coleco dicao cuidado ixin colecoe, co jehe
joinchesegura tti trato naroaxin que Xonhitiempo
tsjexin, conixin jni jehe. 21 Que Dios mé sinttajian
ra para que nchao sinchehe ra inchin jehe rinao,
co de ixin Jesucristo jehe sinchehe de nganji cain
jan na inchin jehe sinao. jGloria ngain Cristo para
cainxin tiempo! Amén.

22 Hermanos, janha nttatsanha fiao ra que
chonda ra paciencia para ttinxin ra cain palabra
de consejo jihi, ixin janha cjinha ra carta jihi, pero
atto nchin carta. 23 Janha rrinttanoha jaha ra que
hermano Timoteo ovathjexin de ngain carcel tti
jehe vehe. Sijehe tsi nttihi toin, janha sasoquian
are janha saso para sasotsjaha ra ina.



HEBREOS 13:24 xlv HEBREOS 13:25

24 Chjehe ra joajna cain chojni que ttetonha
ngain ningoa ra, co cain chojni que ditticaon
ngain Jesucristo. Cain chojni que ditticaon ngain
Jesus nttihi nonttehe Italia rroanha najoajna para
ixin cain jaha ra.

25 Que Dios sinttanchaon ra cain ra jaha ra.
Amén.

